
КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
“Коми Республикаса национальнӧй политика министерство йылысь” 
Коми Республикаса Веськӧдлан котырлӧн 2007 во ӧшым тӧлысь 18 лунся 299 №-а шуӧмӧ вежсьӧм пыртӧм йылысь
Коми Республикаса Веськӧдлан котыр шуис:
1. Пыртны “Коми Республикаса национальнӧй политика министерство йылысь” Коми Республикаса Веськӧдлан котырлӧн 2007 во ӧшым тӧлысь 18 лунся 299 №-а шуӧмӧ татшӧм вежсьӧм:
Коми Республикаса национальнӧй политика министерство йылысь положениеын, мый вынсьӧдӧма шуӧмӧн (содтӧд):
9 пунктӧ содтыны татшӧм сюрӧса 73 пунктув:

“73) Войвывса этша лыда вужвойтырлӧн дінму тӧдчанлуна вӧр-ваӧн векся вӧдитчан мутасъяс артмӧдан юкӧнын (водзӧ – дінму тӧдчанлуна вӧр-ваӧн векся вӧдитчан мутасъяс):

урчитӧм пӧрадокын дасьтӧ да сетӧ Коми Республикаса Веськӧдлан котырлы видлалӧм вылӧ Коми Республикаса нормативнӧй инӧда акт балаяс сы могысь, медым Коми Республика мутасын збыльмӧдны Россия Федерациялӧн Войвывса, Сибирса да Ылі Асыввывса этша лыда вужвойтырлӧн вӧр-ваӧн векся вӧдитчан мутасъяс йылысь федеральнӧй оланпастэчас, сы лыдын:

а) дінму тӧдчанлуна вӧр-ваӧн векся вӧдитчан мутасъяс артмӧдӧм йылысь помшуӧм балаяс йӧзлӧн, кодъяс пырӧны Войвывса этша лыда вужвойтыр лыдӧ, да Войвывса этша лыда вужвойтыр котыръяслӧн либӧ уполномочитӧм найӧс петкӧдлысьяслӧн шыӧдчӧмъяс подув вылын;

б) дінму тӧдчанлуна вӧр-ваӧн векся вӧдитчан мутасъяслысь мудоръяс вынсьӧдӧм йылысь помшуӧм балаяс;

вынсьӧдӧ дінму тӧдчанлуна вӧр-ваӧн векся вӧдитчан мутасъяс йылысь положение Коми Республикаса вӧр-ва озырлун да гӧгӧртас видзан министерствокӧд сӧгласуйтӧм серти да  Войвывса этша лыда вужвойтыр лыдӧ пырысь йӧзлӧн да Войвывса этша лыда вужвойтыр котыръяслӧн либӧ уполномочитӧм найӧс петкӧдлысьяслӧн участвуйтӧмӧн;

юӧртӧ олысьяслы дінму тӧдчанлуна вӧр-ваӧн векся вӧдитчан мутасъяс артмӧдӧм йылысь;”. 
2. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн

Юрнуӧдысьӧс Медводдза вежысь 

2018 вося косму тӧлысь 28 лун 
218 №

